
INNOVATSION TA’LIM 
TEXNOLOGIYALARINING 
MOHIYATI VA NAZARIY 
ASOSLARI

R. K. Ollaberganova
Belarus–Oʻzbekiston qoʻshma tarmoqlararo
amaliy texnik kvalifikatsiyalar instituti oʻqituvchisi

Annotatsiya: Maqolada ta’lim muassasalari ixtisosliklar o‘qituvchilarining intellektual salohiyatini oshirish, dunyoqa-
rashlarini boyitishda ularni innovatsion ta’lim texnologiyalari bilan yaqindan tanishtirish, shuningdek, pedagog kadrlarni 
zamonaviy innovatsion ta’lim texnologiyalarining tashkiliy, texnik va didaktik imkoniyatlaridan xabardor bo‘lishlari uchun 
sharoit yaratib, kasbiy faoliyatda ulardan samarali foydalanish borasidagi malakalarining mustahkamlanishini tahlili kelt-
irilgan.

Kalit so‘zlar: innovatsion ta’lim, metodlar, texnologiyalar, innovatsion xarakter, debat, bahs-munozara, evristik suhbat; 
ijodiy topshiriqlar, kreativ yondashish, muammoli vaziyatlar, rolli va ishbilarmonlik o‘yinlari, texnik va didaktik imkoniyatlar.
Abstract: In the article, educational institutions increase the intellectual potential of teachers of specialties, introduce them 
to innovative educational technologies to enrich their worldview, create conditions for teachers to understand the organi-
zational, technical and didactic capabilities of modern innovative educational technologies, and also in their professional 
activities, an analysis is given of consolidating their skills in their effective use.

Key words: innovative education, methods, technologies, innovative character, discussion, discussion, heuristic conver-
sation; creative tasks, creative approach, problem situations, role-playing and business games, technical and didactic 
opportunities.
Аннотация: В статье образовательные учреждения повышают интеллектуальный потенциал преподавателей 
специальностей, знакомят их с инновационными образовательными технологиями для обогащения их мировоз-
зрения, создают условия для осознания педагогами организационных, технических и дидактических возможно-
стей современных инновационных образовательных технологий, а также в в их профессиональной деятельности 
дается анализ закрепления их навыков в их эффективном использовании.

Ключевые слова: инновационное образование, методы, технологии, инновационный характер, дискуссия, дис-
куссия, эвристическая беседа; творческие задания, творческий подход, проблемные ситуации, ролевые и деловые 
игры, технические и дидактические возможности.

K I R I S H
Globallashuv sharoitida ta’lim shaxsni har tomonlama voyaga yetkazish, unda komillik va malakali mutax-

assisga xos sifatlarni shakllantirishda muhim o‘rin tutadi. Bugungi tezkor davr ta’lim oluvchilar, shu jumladan 
o‘quvchilarni ham qisqa muddatda va asosli ma’lumotlar bilan qurollantirish, ular tomonidan turli fan asoslarini 
puxta o‘zlashtirilishi uchun zarur shart-sharoitlarni yaratishni taqozo etmoqda.

O‘zbekiston Respublikasi Prezidentining 2023-yil 11-sentyabrdagi “O‘zbekiston–2030” strategiyasi to‘g‘risi-
da”gi PF-158-son Farmonida ham Ta’lim tizimi islohotlari keltirib o‘tilgan. Farmonda ta’lim tizimining barcha 
bosqichlari isloh qilinishi lozimligi ko‘rsatilgan [1].

Mamlakatimiz ta’lim tizimida so‘nggi yillarda amalga oshirilayotgan keng qamrovli islohotlarning zamirida 
oliy ta’lim tizimini mazmunan yangilash, axborotlar globallashgan bir davrda mazkur ta’lim tizimida pedagogik 
faoliyat yuritayotgan professor-o‘qituvchilarning ta’lim-tarbiya jarayonini tashkil etishni modernizatsiyalash, 
mazkur jarayonga innovatsion texnologiyalarni tadbiq etish, bu borada xorij tajribalaridan samarali foydalanish 
kabi muhim vazifalarni qamrab olgan. Zamonaviy sharoitda ta’lim jarayonining barcha imkoniyatlariga ko‘ra 
shaxsni rivojlantirish, ijtimoiylashtirish va unda mustaqil, tanqidiy, ijodiy fikrlash qobiliyatlarini tarbiyalashga 
yo‘naltirilishi talab qilinmoqda. O‘zida ana shu imkoniyatlarni namoyon eta olgan ta’lim shaxsga yo‘naltirilgan 
ta’lim deb nomlanadi.

V.А.Slasteninning aniqlashicha, joriy zamonaviylashtirishda muayyan tizim mahsuloti unsurlaridan birini 
yangilashni ko‘zda tutadi. Murakkab va progressiv yangilanishga olib keluvchi maʼlum unsurlarning yig‘indisi 
shartli yangilik hisoblanadi. Yangilik - bu vositadir: yangi metod, metodika, texnologiya va boshqalar [2]. V.I. 
Zagvyazinskiy yangi tushunchasiga taʼrif berib, pedagogikadagi yangi bu faqatgina g‘oya emas, balki hali foy-
dalanilmagan yondashuvlar, metodlar, texnologiyalardir, lekin bu pedagogik jarayonning unsurlari majmuan 
yoki alohida olingan unsurlari bo‘lib, o‘zgarib turuvchi sharoitda va vaziyatda taʼlim va tarbiya vazifalarini sama-
rali hal etishning ilg‘or boshlanmalarini o‘zida aks ettiradi [3]. Nurmuxamad Duisenov tomonidan o‘qituvchi va 
o‘quvchi-talabaning belgilangan maqsaddan kafolatlangan natijaga hamkorlikda erishshlari uchun tanlangan 
texnologiyalarga bog‘liq deb ta’kidlagan [4].

A.I.Prigojinning fikriga ko‘ra, innovatsiya maqsadga muvofiq ravishda muayyan ijtimoiy birlik – tashkilot, 
aholi, jamiyat, guruhga nisbatan munosabatga yangicha yondashish, bu munosabatni bir qadar turg‘un ele-
mentlar bilan boytib borish tushunilishi lozim [5].

Amerikalik psixolog E.Rodjers o‘z tadqiqotlarida innovatsion xarakterga ega ijtimoiy munosabatlarning ijti-
moiy-psixologik jihatlari, ijtimoiy munosabatlarga yangilik kiritish, bu jarayonda ishtirok etuvchi shaxslarning toi-
falari, ularning yangilikka bo‘lgan munosabatlari, yangilikni qabul qilish, mohiyatini anglashga bo‘lgan tayyorlik 
darajasi hamda muayyan shaxslar toifalari o‘rtasidagi innovatsion xarakterga ega ijtimoiy munosabatlarning 
tasnifi masalalarini o‘rgangan [6].

T A D Q I Q O T  M E T O D O L O G I YA S I
Ta’lim jarayonida o‘quvchi talaba asosiy figuraga aylanadi. Shuning uchun oliy o‘quv yurtlari va fakultet-

larida malakali kasb egalarini tayyorlashda zamonaviy o‘qitish metodlari - interaktiv metodlar, Innovotsion tex-
nologiyalarning o‘rni va ro‘li benihoya kattadir. Pedogogik texnologiya va pedogog maxoratiga oid bilim, tajriba 
va intiraktiv metodlar o‘quvchi-talabalarning bilimli, yetuk malakaga ega bo‘lishlarini ta’minlaydi.

T A D Q I Q O T  N A T I J A L A R I
Talabalar shaxsga yo‘naltirilgan ta’lim jarayonida o‘quv materialini o‘zlashtirishga ijodiy, tanqidiy yondosh-

ishni, yangi g‘oyalarni ilgari surish, ularni asoslash, o‘z fikrini himoya qilish, muammoli vaziyatlarda samarali 
yechimni topish, bilim, ko‘nikma, malakalarni o‘zlashtirish imkoniyatiga ega bo‘ladi.

Pedagog tomonidan ta’lim jarayonida innovatsion xarakterga ega turli faol metodlarning qo‘llanilishi, tala-
balarni rivojlan- tirish, qobiliyatlarini yanada o‘stirishga xizmat qiladi. Xususan:

● muammoli izlanish;

● kichik tadqiqotlarni olib borish;

● debat;

● bahs-munozara;

● evristik suhbat;

● kichik guruhlarda ishlash va b.

Mashg‘ulotlarini tashkil etishda pedagoglar o‘quv axborot- larining talabalar bilim, ko‘nikma, malaka va 
tajribalariga tayangan holda ularni qiziqtira oladigan, fikrlashga, ijodiy yondashishga undaydigan imkoniyatga 
ega bo‘lishini ta’minlashga alohida e’tibor qaratishlari zarur.

Ta’lim jarayonida pedagoglar tomonidan:

● turli shakl, metod, vosita va texnologiyalardan samarali, maqsadli foydalanish;

● o‘quv topshiriqlarini bajarishda talabalarga usullarni mustaqil tanlash imkonini berish;

● talabani juftlikda, kichik guruhda va jamoada ishlashini ta’minlash;

● mashg‘ulotlarning loyihalashtirilishiga e’tiborning qaratilishi nafaqat o‘qitish sifatini yaxshilaydi, samara-
dorligini oshiradi, shu bilan birga talabalar shaxsning rivojlanishi uchun qulay sharoitni vujudga keltiradi. 

Eng muhimi pedagoglar o‘quv mashg‘ulotlarining nafaqat axborot berish, balki rivojlantirish xarakteriga ega 
bo‘lishlariga e’tiborni qaratishlari zarur. Shuningdek, muhokama qilinayotgan masala, muammo, o‘rganilayotgan 
mavzu yuzasidan talabalarning mustaqil fikr bildirishlari (noto‘g‘ri bo‘lsa-da, fikr bildirishlari)ga imkon berish, 
nima bo‘lganda ham ularni o‘ylashga, fikrlashga undash shaxsga yo‘natirilgan ta’limga xos muhim belgilardan 
biri sanaladi.

Ta’lim jarayonida quyidagilardan foydalanish shaxsga yo‘naltirilgan ta’limning yana bir belgisidir:

● ijodiy topshiriqlar;

● kreativ yondashishni taqozo etuvchi vazifalar;

● muammoli vaziyatlar;

● rolli va ishbilarmonlik o‘yinlari;

● bahs-munozara, debat;

● musobaqa ko‘rinishidagi bellashuvlar

Ayni vaqtda shaxsga yo‘naltirilgan ta’limning quyidagi turlari farqlanmoqda (1-rasm).

1-rasm: Shaxsga yo‘naltirilgan ta’limning asosiy turlari

Ta’lim innovatsiyalarini pedagogik jarayonga tadbiq etish bir necha bosqichlarda kechadi. Ular quyidagi-
lardir (2-rasm).

2-rasm: Innovatsiyalarni pedagogik jarayonga tadbiq etish bosqichlari

Bugungi kunda pedagoglarning innovatsion faoliyat ko‘nikma, malakalariga ega bo‘lishlari muhim ahami-
yatga ega. Pedagoglar tomonidan innofatsion faoliyat ko‘nikma, malakalarini o‘zlashtira olishlarida ularning 
innovatsion yondoshuvga ega bo‘lishlari talab etiladi. O‘z mohiyatiga ko‘ra pedagoglar tomonidan innovatsion 
faoliyat ko‘nikma, malakalarining o‘zlashtirilishi ularda innovatsion yondoshuvni qaror topishi asosida kechadi. 
Pedagoglarda innovatsion yondoshuvning qaror topishi ham murakab jarayon bo‘lib, u bir necha bosqichda 
kechadi. Ya’ni (3-rasm):

3-rasm: Pedagoglarda innovatsion yondoshuvni qaror toptirish bosqichlari

Innovatsion xarakterdagi nazorat vositalari. Zamonaviy sharoitda nafaqat ta’lim jarayonini tashkil etishda, 
shu bilan birga talabalarning o‘quv faoliyatlarini nazorat qilishda ham innovatsion xarakterga ega vositalardan 
foydalanilmoqda. Ayni o‘rinda ana shunday vositalardan ikkitasi – o‘quv portfoliosi va “Assesment” texnologi-
yasi to‘g‘risida to‘xtalib o‘tiladi.

So‘nggi yillarda zamonaviy ta’limda pedagogning kasbiy, talabaning esa o‘quv faoliyatini mazmunan tako-
millashtirish, shuningdek, har ikki faoliyat turining sifatini ma’lum ko‘rsatkichlar asosida yetarlicha, xolis baho-
lashga nisbatan ehtiyoj kuchaymoqda. Portfolio pedagog hamda talabaning faoliyatiga bilvosita baho berish, 
qay darajada sifatli va samarali ekanligini tahlil qilish imkoniyatini ta’minlashga xizmat qiladi. Qolaversa, portfo-
liolar pedagog va talabalarga ularning shaxsi, faoliyati bilan turli ekspertiza (tekshiruv)lar jarayonida komissiya 
a’zolarini bilvosita tanishish imkoniyatini beradi.

X U L O S A  V A  T A K L I F L A R
Xulosa qilib aytish mumkinki, zamonaviy ta’limda innovatsiya, yanada aniqrog‘i, pedagogik hamda ta’lim 

innovatsiyalaridan foydalanish muhim ahamiyat kasb etmoqda. Binobarin, globallashuv hamda jamiyatning 
axborotlashuvi ta’lim jarayonini noan’anaviy shakllarda samarali metod va vositalarni qo‘llashni taqozo etish 
bilan birga, o‘quv materiallarini shakllantirish va ulardan amalda foydalanishga nisbatan ham innovatsion yon-
doshishni taqozo etmoqda. Pedagogik innovatsiyalar pedagogik tizimning ichki tuzilishini o‘zgartiradi. Oliy 
ta’lim muassasalari pedagoglarining pedagogik yoki ta’lim innovatsiyalaridan samarali, faol foydalana olishlari 
muayyan jarayonda kechadi. 

Pedagoglarning kasbiy faoliyatga innovatsion yondasha olishlari ko‘zlangan maqsadga erishishni kafo-
latlash bilan birga ta’lim sifati va samaradorligini oshirishga, talabalarda bilish faolligini kuchaytirishga yordam 
beradi.

● talabalarning bilim, ko‘nikma va malakalarini har tomonlama, xolis baholash;

● talabalarning bilim, ko‘nikma va malakalarini rivojlantirish imkoniyatlarini aniqlash;

● talabalarning bilim, ko‘nikma va malakalarini rivojlantirishga xizmat qiladigan istiqbolli reja (maqsadli 
dastur)ni shakllantirish.

Jamiyatning axborotlashuvi ta’lim jarayonini noan’anaviy shakllarda samarali metod va vositalarni qo‘llashni 
taqozo etish bilan birga, o‘quv materiallarini shakllantirish va ulardan amalda foydalanishga nisbatan ham inno-
vatsion yondoshishni taqozo etmoqda. Pedagogik innovatsiyalar pedagogik tizimning ichki tuzilishini o‘zgarti-
radi. 

Oliy ta’lim muassasalari pedagoglarining pedagogik yoki ta’lim innovatsiyalaridan samarali, faol foyda-
lana olishlari muayyan jarayonda kechadi. Pedagoglarning kasbiy faoliyatga innovatsion yondasha olishlari 
ko‘zlangan maqsadga erishishni kafolatlash bilan birga ta’lim sifati va samaradorligini oshirishga, talabalarda 
bilish faolligini kuchaytirishga yordam beradi.

